
ТОШКЕНТ – 2022
I. Умумий қоидалар
1. Ўзбекистон давлат жаҳон тиллари университети  қошидаги  Илмий-тадқиқот институти  (кейинги ўринларда – ИТИ) университет Кенгашининг 2022 йил «___» ________ даги            ____- сон баённомаси асосида  ташкил қилинган.
2. ИТИ ўз фаолиятида Ўзбекистон Республикасининг Конституцияси, “Таълим тўғрисида”ги Қонуни, Олий Мажлис палаталарининг қарорлари, Ўзбекистон Республикаси Президентининг Фармонлари, қарорлари ва фармойишлари, Вазирлар Махкамасининг қарорлари ва фармойишлари, Олий ва ўрта махсус таълим ва  Инновацион ривожланиш вазирликларининг норматив-ҳуқуқий ҳужжатлари ва топшириқлари ҳамда мазкур Низомга амал қилади.
3. ИТИ юридик шахс мақомига эга бўлмаган ҳолда жамоатчилик асосида  ташкил этилиб, фаолият юритади.

II. ИТИнинг фаолият йўналишлари
ИТИлар фаолияти йўналишлари қуйидагиларни  ўз ичига олади:
-назарий ва амалий лингвистика, адабиётшунослик, таржимашунослик, хорижий тилларни ўқитиш методикаси, медиа ва коммуникация, экология, валидация, ижтимоий-жараёнларни ўрганиш бўйича долзарб муаммоларини ҳал қилиш учун илмий тадқиқотлар ўтказиш;
-илмий-тадқиқот ишларини ўқув жараёнига тадбиқ этиш; 
- ИТИ нинг  фаолияти йўл харитасига амал қилган холда олиб бориш;
-илмий даражали   мутахассис олимларни ИТИ қошида  бирлаштириб, илмий салохиятни кўтариш  ва илмий савияни ривожлантириш ишларини амалга ошириш;
-ИТИда олиб бориладиган илмий-тадқиқот ишларига  профессор-ўқитувчилар, докторантлар ва иқтидорли талабаларни кенг жалб қилиш.

III. ИТИнинг асосий вазифалари   
ИТИ асосий вазифалари сифатида қуйидагилар белгилансин:
-кафедраларнинг устувор илмий йўналишлари бшйича замон талаблари асосида  ишлаш;
-илмий халқаро алоқалар ўрнатиш ва ривожлантириш;
- хорижий мамлакатлардаги олимларни аниқлаш ва улар билан илмий семинарлар ташкил қилиш;
- хаммуаллифликда мақолалар, монографиялар, дарсликлар яратиш ва нашр қилиш; 
-лойихалар тайёрлаш ва грант олишга эришиш;
-магистрлик ва докторлик диссертация мавзуларини мухокама қилиш;
-диссертацияларнинг тайёр бўлган бобларини мухокама қилиш ва тегишли маслахатлар, тавсиялар бериш;
-ИТИда диссертация мухокамасини тадқиқотчи бириктирилган кафедра билан ўтказиш;
-Scopus базасидаги журналларни ихтисосликлар  бўйича  саралаш ва рўйхатини тузиш;
-Scopus ва бошқа  халқаро тизимлардаги хорижий журналларда эълон қилинадиган мақолаларни мухокама қилиш ва тавсиялар бериш;
 -ихтисослик бўйича новаторлик ғояларини қўллаб-қувватлаш ва инновацион фаолиятни ривожлантириш учун халқаро ва махаллий танловларга  тайёрланган лойихаларни (фундаментал, амалий, инновацион, стартап) кўриб чиқиш, тавсия қилиш, таклиф ва хулосалар бериш;
 -ихтисослик шифрлари бўйича консалтинг хизматларини ташкил қилиш;
-ассоциациялар ташкил қилиш. 
IV. ИТИнинг таркиби

	ИТИ таркиби директор, директор ўринбосари, илмий котиб,  олимлар, докторант, магистр ва иқтидорли талабалар  .

V. ИТИни бошқариш
Институтни бошқариш  Ўзбекистон  Республикаси  қонунчилиги ҳамда ушбу Низомга мувофиқ илмий ишлар ва инновациялар бўйича проректор тақдимномаси асосида университет ректорининг буйруғи билан жамоатчилик асосида тайинланган директор томонидан амалга оширилади.
	

VI. Халқаро ҳамкорлик
	ИТИ ЎзДЖТУ томонидан  имзолаган ҳалқаро  битимлар  асосида инновацион фаолиятини юритади. 

VII. Якуний қоидалар
	ИТИ ЎзДЖТУ Кенгашининг қарорига асосан   қонунчиликда белгиланган тартибда  қайта ташкил қилиниши  ёки тугатилиши мумкин.
	Мазкур Низом ЎзДЖТУ Кенгаши томонидан тасдиқланганидан кейин кучга киради. 
